
〈撃至鉅昧水上。八九十里。僵尸相屬。車駕至臨淄自勞軍群臣大會。帝謂弇曰。昔韓信破歷下以開基。今將軍攻祝阿以發迹。此皆齊之西界功足〉

〈相方而韓信襲撃已降。將軍獨㧞勍敵其功乃難於信也。將軍前在南陽。建此大策。常以為落落難合有志者事竟成也〉進則事

成〈東漢書改熲傳。建寧元年春。熲時為都鄉侯將兵萬餘人從彭陽直指髙平。與先零諸種戰虜兵盛熲衆恐乃合張族之矛三重挾山〉

〈强努列輕騎為左右翼。激兵將曰。今去家數千里。進則事成。走必盡死。因大呼皆應聲。熲馳騎突而撃之。虜衆大潰。斬首八千餘級〉有

物混成〈東漢書老氏乃曰。有物混成先天地生其徒列禦寇因之乃曰氣刑質具而未相離。故曰渾淪宋文鑒王曾有物混〉

〈成賦。妙物難模。先天有諸著自無名之始生乎立極之初不縮不盈賦象寧窮於廣俠。匪雕匪斵斵流形罔滯於盈虛。原夫未辨兩儀。中含四象雖〉

〈欲兆於形質。曾莫知夫影響。問洪纖而莫得。自契胚渾。考上下以都忘孰分天壤及夫大樸將散。三光欲萌清濁待兹而一判昏明由是以相生。然〉

〈後品彙咸觀用作有形之始淳和外發。或知至道之精是何小不隱於纖介。大不充於寰海配一氣以冥運。亘終古而斯在。縱陰陽之推盪。我質難〉

〈移。仕變化之紛紜斯形不改豈不以有者眞有之筌物者生物之先。𡨋搜而兆朕斯顯寂聽而音容莫傳。得我之小者。散而為草木得我之大者聚〉

〈而為山川。視焉且無訝深蟠於厚地搏之不得疑上極於髙天。本自彊名誠難取類其始也既出無而入有其終也亦規天而矩地既不可指掌而〉

〈窺。又不可因人而致。明君體之而成化。則所謂無為而為。君子執之而立身。亦同乎不器之器。無反無側神之聽之。諒潜形於恍惚。委化於希夷傾〉

〈毁何由固秉持之在我剛柔有體將用捨以隨時。今我後掌握道樞。恢張天紀。將窮理以盡性。思反古而復始。巍巍乎執大象而撫域中。達妙有之〉

〈深㫖。〉妃以五成〈西漢書五行志天以一生水地以二生火天以三生木地以四生金天以五生土。五位皆以五而合。〉

〈而陰陽易位。故曰妃以五成。詳行〉才譽蚤成〈唐書孔緯。字化文少孤依諸父多與有名者游。才譽蚤成〉白

首無成〈續通鑒長編仁宗天聖二年庚辰以特奏名進士李道宗等四十三人諸科王播等七十七人。為將作監主簿。及諸〉


〈州長史。文學司士參軍。道宗等皆年踰五十。嘗應六舉。王播等皆年踰六十。嘗應八舉。上因謂輔臣。此雖卒業非工。然憫其白首無成。故悉甄録之。〉

